
S’i ghe son restai mezi in fe de Dè,

Mi m’intendo tra mortì sepellì,

Trà stroppiai, trà guerzi, e trà ferì.


LX.

Mà son zà stanco de tanto cantà,

Per zò voglio finì[1] per avò chì,

Andemo donca presto à saruà

Nostro Segnò co ra sà Maire e si,

E Sant’Andrea, che n’hà voxùo aggiutà

Maravegliosamente int' esto dì,

E San Beneito nostro patrioto,

Andemoghe à fà tutti carche voto.[2]



IL FINE.







LETTERA DI NOFASTE SORSI

SCRITTA AD UN SUO AMICO,

CON LE RISPOSTE, CHE FÀ AD ALTRE LETTERE

SCRITTE DA’ MALIGNI






I. Lettera scritta all'Amico.
Messè Prè Piro Zane à me rexouro

Con voi, perch’i me sei parente, e amigo,

E me sei caro chiù ch’un motto d’ouro.


Sacchiei donca, ch’à son dentr’un’intrigo,

E no sò quando me ne leccerò,

E me prego chiù tosto à coglie un Figo.


Mi no poscio savè se mi haverò

Ra patienza, che me ghe vorrea,

Con tutto zò à soffrì m’inzegnerò.


E per no fà carche maccarronea,

O carche grossa bestialitae

Mi no porto de fuso a ora correa,


Dre Lettere mi hò visto in veritae

Staite scrijte cozzì à Paisai

Chiene d’invidia, e de malignitae.


Ra prima contegnìa dre chianchie assai,

Che ra me historia n’eira stizza bella,

	↑ fignì

	↑ E andamo tutti a appende carche voto
A San Benento nostro patrioto.

